
TICONDZISO TEKUMAKA

e Nangabe umhlolwa aphendvule imibuto lengetulu kwaleyo lelindzelekile, maka
timphendvulo letisekucaleni kuphela. (Umhlolwa akumelanga aphendvule
indzabambhalo kanye nemibuto lemifisha encwadzini yinye.)

e Esigabeni A (Lulwimi Lwasekhaya nelLulwimi Lwekucala Lwekwengeta), uma
ngabe umhlolwa aphendvule ngato tonkhe totine tinkondlo, maka letimbili tekucala
kuphela.

e Esigabeni B naC (Lulwimi Lwasekhaya), uma umhlolwa aphendvule imibuto lemibili
kulemifisha nobe imibuto lemibili yetindzabambhalo, maka imphendvulo yekucala
kuphela uyekele lelandzelako. Uma ngabe umhlolwa aphendvule yomine imibuto,
maka kuphela imphendvulo yembuto wekucala kuleso naleso sigaba, nangabe
aphendvule  munye umbuto lonemibuto lemifisha namunye umbuto
wendzabambhalo. Uma ngabe umhlolwa anika timphendvulo letimbili kantsi
wekucala uneliphutsa ibe wesibili awunaliphutsa, maka imphendvulo yekucala
kuphela uyekele lelandzelako.

e Nangabe umbhlolwa anike timphendvulo letimbili lapho imphendvulo yekucala
iliphutsa kantsi lena yesibili iliciniso, akumakwe imphendvulo yekucala yesibili
ingamakwa.

e Uma tinombolo tetimphendvulo tinemaphutsa, maka ulandzele imemorandamu.

e Uma ngabe liphutsa lesipelingi litsikameta inshokutsi, akunganikwa limaki, kantsi
nangabe inshokutsi ayitsikameteki, kunganikwa limaki.

e Umbuto wendzabambhalo: Uma ngabe indzabambhalo inemagama langaphasi
kwalawo lemisiwe, umhlolwa angajeziswa ngobe vele sewutijezise yena
ngekwakhe. Uma ngabe indzabambhalo iyindze kakhulu, umhlolwa akavunyelwe
kwengca ngemagama la-30 ngetulu kwelinani lelimisiwe lemagama bese incenye
lelandzelako yendzabambhalo ayisanakwa.

e Imibuto lemifisha: uma ngabe umhlolwa angafaki bokhulumile nangabe kufanele
acaphune akangajeziswa.

e Imibuto lefuna timphendvulo letifuna LICINISO/LIPHUTSA, nobe LIPHUZU/
UMBONO, limaki kumele lehlukaniswe emkhatsini, i.e.nika linye limaki,
yeLICINISO/LIPHUTSA, nobe LIPHUZU/UMBONO kantsi futsi limaki lesizatfu
/kwesekela/kucaphuna kumele linikwe kuphela nangabe incenye yemibuto
yeLICINISO/LIPHUTSA, nobe LIPHUZU/UMBONO ingenaliphutsa. (kungabonikwa
limaki embutweni lofuna kwesekela nobe inchazelo (LICINISO/LIPHUTSA, nobe
LIPHUZU/UMBONO) lobewuvele uneliphutsa kwasekucaleni.

e Imibuto lenetimphendvulo lapho kufanele ukhetse yinye khona ingabobekwa
ngendlela lephikako.

Emalungelo agodliwe Phenya

SIGABA A: TINKONDLO

TINKONDLO LETIFUNDVWE EKILASINI

UMBUTO 1: KUHLE KETFU — OA BHIYA

INDZATJANA

Bafundzi balindzeleke kutsi balandzele luhlaka Iwekubhalwa kwendzatjanambhalo
yetinkondlo lolulandzelako: Sihloko, umtimba nesiphetfo.

Buka nankha emaphuzu lalandzelako:

SINGENISO:

o Bahlolwa baphawula ngalokufisha ngemcondvo lojulile kulenkondlo naloko
lokwenteka emingcwabeni yalomuhla. Sib. Etimphilweni tebafundzi kufa kukhona

njengalapha enkondlweni.

UMTIMBA:

Kutsatfwa loko lokubaliwe lokwenteka kulomngcwabo lokulenkondlo kucatsaniswa
nalokwenteka emingcwabeni yalomuhla. Sib.

ENKONDLWENI

EMINGCWABENI YALOMUHLA

Kunyukubala kwalabatewungcwaba ne
kuncuma kwebuso ngebuhlungu.

Lomuhla kuyahlekelelwa kucocwa
tindzaba, kunyukubala labashonelwe
kuphela.

Indlela lekuhlatjelelwa ngayo,
bahlabelela kancane, bayanensa.

Emingcwabeni yalomuhla
sekunemisakato lehlabelako, kuyagidvwa,
kushaywa tigubhu, kuyalilitelwa,
kuyabhikishwa, kuzotsa umndeni
netihlobo kuphela.

Libhokisi lelifakwa loshonile (umlobokati),
limapulanga labetselwe.

Namuhla kungcwatjwa ngemapulanga
nangemakhasikhethi emali leshisiwe.

Kuzila kwaloshonelwe,ngalokumnyama.

Namuhla bambalwa labazilako
nakushoniwe, sekuzilwa
nangemibalabala.

Timphahla letimnyama letigcokwe
ngulabapheleketele emngcwabeni.

Namuhla sekutsenga tankanokusho
timphahla kube ngatsi kuyiwa
embukisweni.

Bafundisi labapheleketela loshonile.

Kuyafana nalomuhla bafundisi bakhona.

Kufundvwa kwebhayibheli.

Kuyafana nalomuhla libhayibheli
liyafundvwa.

Naleminye imibono lecatsaniswe ngalokucacile iyemukeleka.

SIPHETFO:

e Kuphawula ngekuhambelana nekungahambelani kwalokwenteka emngcwabeni
losenkondlweni nalena yalomuhla kanye netincomo lapho kufanele khona.

BONA EMARUBHRIKI
SICHIBIYELO A.

EKUMAKWA KWENDZATJANAMBHALO YETINKONDLO

NOBE

Emalungelo agodliwe

Phenya

TIMPHENDVULO TEMIBUTO LEMIFISHA

UMBUTO 2: MVUNULO YEMHLABA —JJ Thwala

2.1 Lenkondlo yetfula umcondvo webuhle bemvelo.

2.2 Luchumanosicalo lwabo 'Umuhle’

2.3 Uchaza kutsi kube titjalo (imvelo) beyingekho, umhlaba bewutawubanjani.

2.4 Sicedzelelamcondvo/i-enjambamenti.

2.5 Sonkondlo usebentise imphindvwa ya — 'Umuhle mvunulo yemhlaba’

ekucaleni kwaleyo naleyo ndzima.

2.6 Kubumbene kakhulu. Ingcikitsi yalenkondlo yimvelo kantsi lenkondlo ikhuluma
ngebuhle bemhlaba nawo uyincenye yemvelo.

2.7 Sonkondlo uphumelele kusebentisa sifutamsindvo semisindvo leyentiwa
tinyoni. Siyahambelana nalenkondlo ngoba tinyoni nato tiyincenye yemvelo.
NOBE

UMBUTO 3: NTFOMBI YETIMANGA — SR Mdluli

3.1 Lenkondlo ikhuluma ngamabonakhashane.

3.2 '‘Bavete lemhlatsi' — Bayahlekelela/Bayahleka.

3.3 Sifanankhamisa.

3.4 Usho kungamnaki mabonakhashane.

3.5 Uchaza kutsi mabonakhashane uphakela tinhlelo takhe ngetilwimi
letehlukene.

3.6 Lenkondlo ikhuluma ngamabonakhashane, lobitwa ngentfombi lenhle ngoba

vele mabonakhashane unetintfo letinhle, uveta timanga njengetindzaba
letichamuka kulamanye emave njll. Loku kwenta kutsi lesihloko sinembe
ngalendlela lesichaza mabonakhashane ngayo.

3.7 Umhlolwa kufanele avete tinhlelo letitsandvwa bokhewane letikhonjwa
kumabonakhashane. Sib.  Tinganekwane/bopopayi/emakhathuni/tinhlelo
tesikolo nijll.

NOBE

Emalungelo agodliwe Phenya

UMBUTO 4: KANTS' UPHUMULA NINI? —JJ Thwala

4.1
4.2
4.3
4.4

4.5

4.6

4.7

Yinhlitiyo.(imibono itawehluka kodvwa ihambisane nenkondlo)
Kucabanga
Yimvumelwanosicalo.

Usuke embatsa ingubo/kulenkondlo usho nasekembatsa ingubo alala.

Lendzima isho kutsi emphilweni nangabe unetinkinga letinyenti, ucabanga

kakhulu, inhlitiyo igcina seyigula, sewufuna lusito.

Lenkondlo inemoya wekugceka, igceka kucabanga kakhulu kwenhlitiyo
lokungaholela ekuguleni kwayo. Sib. 'Kuvakale nemoya sewushona phansi';/

kunemoya wekumangala kutsi yini inhlitiyo ingaphumuli.

Budlelwano bengcondvo nenhlitiyo. Uma atsi ngilala/ngitumeke usho
ingcondvo, inhlitiyo yona ibe ichubeka, uma atsi wen' udidiyela./Nobe

ingcondvo ilele inhlitiyo yona iyachubeka isebente.

TINKONDLO LETINGAKAFUNDVWA EKILASINI

UMBUTO 5: NGINGENISE - LX Nkambule

INDZATJANAMBHALO

Bafundzi balindzeleke kutsi balandzele Iuhlaka Iwekubhalwa kwendzatjanambhalo

yetinkondlo lolulandzelako:

Sihloko.
Umtimba.
Siphetfo.

Buka nankha emaphuzu lalandzelako:

SINGENISO:

Bahlolwa baveta umcondvo lojulile wenkondlo: lekukusoma intfombi lenhle, nendlela

lokwetfulwe ngayo

UMTIMBA:

Emalungelo agodliwe

Buhle betinwele tayo.

Indlela lehamba ngayo.

Libala layo.

Buso bayo lobuhle.

Ematinyo ayo uma ihleka.

Konkhe loku lokwenta kutsi lutsandvo Iwasonkondlo luphuphume ngalentfombi.
Tifiso tasonkondlo kutsi intfombi imgane.

Kufisa kuyongena emabaleni akubolentfombi, seyimganile.

Likusasa nenjabulo langaba nako nangabe-nje ingamgana.

Phenya

(1)
(1)
(1)
(1)

(@)

(@)

(2)

Naleminye imicondvo lehambelana nemcondvo lojulile wenkondlo iyemukeleka.
Konkhe loku kwesekelwe ngekucaphuna enkondlweni.

SIPHETFO:

Kuphumelela nobe kwehluleka kwasonkondlo ekuveteni umcondvo wenkondlo
lojulile kanye netincomo lapho kufanele khona.

BONA EMARUBHRIKI EKUMAKWA KWENDZATJANAMBHALO YETINKONDLO
SICHIBIYELO A

NOBE

TIMPHENDVULO TEMIBUTO LEMIFISHA

UMBUTO 6: NGINGENISE — LX Nkambule

6.1

6.2

6.3

6.4

6.5

6.6

6.7

Sifaniso
Yimphindza.

Njengemijiva wengubo yakho,
Ngidvonse njalo emva kwakho

Sidvonsamoya/Isizura.

Sonkondlo ufuna kungeniswa enhlitiyweni, anikwe lutsandvo. Lapha
kulenkondlo uyasoma, usoma intfombi lenhle njengoba ayichaza. (Imibono
itawehluka ibe ihambisana nalokushiwo yinkondlo).

Yebo uwakhetse kahle, ubita lentfombi ngenkhanyeti yekusa, lesho kunika
litsemba. Sonkondlo ucabanga kutsi nangabe lentfombi ingamgana itawube
imkhanyisele likusasa.

Sonkondlo ufanise kahle kakhulu. Sikhumba seluswane siyashelela,
asinatinkinga tesikhumba njengesemuntfu lomdzala.

SAMBA SESIGABA A:

Emalungelo agodliwe Phenya

SIGABA B: INOVELI
UMBUTO 7: LIPHUME NEBOVU — BB Malangwane

Timphendvulo titawehluka. Sakhiwo sendzabambhalo kumele sivete singeniso,
umtimba nesiphetfo.

SISUSA SEKUCANJWA KWALENOVELI KUTSIWE, 'LIPHUME NEBOVU,’

SINGENISO:
Bahlolwa bachaza sihloko naloko labatawucoca ngako etindzabenimbhalo tabo. Sib.

o Kubaluleka kwekucanjwa kwesihloko sendzaba nobe sihloko sencwadzi.

o Nangabe icambeke kahle kumele ihambisane nalokucuketfwe, balingisi
nengcikitsi yendzaba.

o Kumele sihloko sihehe tetsamelilwati.

. Kuhunyushwa kwesihloko, 'Liphume nebovu." Saga lesichaza kutsi intfo
lebeyisolo ihlupha ibanga tinkinga seyiphelile. (Bahlolwa batawungenisa
tindzabambhalo tabo ngalokwehlukene).

UMTIMBA WENDZABAMBHALO:

Kulesigaba sendzabambhalo bahlolwa kulindzeleke kutsi bachaze sisusa

salokucanjwa kwalesihloko ngekubhekisa etigamekweni tenoveli lebetitsatfwa

njengelittumba lelabhotjotwa laphuma nebovu. Sib.

o LaMagagula wahlukumeteka angati imbangela yekubhunguka kwendvodza
yakhe kodvwa ekugcineni kwavela kutsi beyihhungulwe nguLaMaseko, labehlala
naye esilungwini.

o Kucoshwa kwatintfombi kwaletsa kuphumula nelucolo emtini waTintfombi.

Naletinye tigameko letisenovelini letiveta kubhoboka kwelitfuba, lokukusombululeka

kwenkinga, temukelekile.

SIPHETFO SENDZABAMBHALO:

Kulesigaba sendzabambhalo bahlolwa basonga konkhe loku labebacoca ngako lapha
ngenhla, basho nekutsi ngabe umbhali uphumelele nobe wehluleke kangakanani kutsi
kuveta kutsi kwesukelaphi kutsi yetsiwe leligama.

CAPHELA: Bahlolwa kumele bacaphune tigameko letisendzabeni letesekela imibono
yabo.

BONA EMARUBHRIKI EKUMAKWA KWENDZABAMBHALO SICHIBIYELO B
NOBE

Emalungelo agodliwe Phenya

[25]

UMBUTO 8: LIPHUME NEBOVU — BB Malangwane

8.1 Umvete ngekumchaza simo sakhe lesimveta anemtimba lomkhulu/wabuye
wamveta nangetento letikhomba kutsandza kuthula nelucolo ngekutjela
LaMagagula kutsi acole athandazelwe, lokukhombisa nekukholwa/sento
sekutsandza kudla ngekubeka inyandza yesinkhwa embikwakhe. (Kunye
kwaloku). (2)

8.2 Umoya waletheksthi lengenhla ushubile ugcwele lusizi ungafaniswa
netigameko letifana naleti letilandzelako:
e Mhla Lushawulo acosha unina ekhaya lakhe atsi uyatsakatsa.
e Mhla bantfwana baLaMagagula bakhala balambile kungenakudla.
e Mhla Lushawulo ashelwa lilonto lakhe.
e Mhla kushiswa tindlu taTintfombi, njll. (Imibono itawehluka. Bahlolwa
kumele bakhetse sinye nje kuphela sigameko enovelini). (2)

8.3 Kuliciniso  kutsi abengabutsandzi bucwebecwebe ngobe wavuma
kuyewukwendza kaKhumalo nobe bebaphuyile bahlala kandlunganye,
angenandzaba nekuhlekwa bangani netintsanga takhe. (2)

8.4 Abesebenta ekudzeni nasekhaya lakhe, kuta njalo bekungamdulela./
Besekahlala naTintfombi lokusho kutsi besekanalelinye likhaya angasasiboni
sidzingo sekuya ekhaya njalo. (Imibono itawehluka) (2)

8.5 Timphendvulo titawehluka. Bahlolwa batawubeka lokwenteka emimangweni
yalomuhla, sib. Tehlukaniso temshado/bantfwana bayekela sikolo ngenca
yekweswela uyise lokhokha imali yesikolo./Bantfwana baphendvuka
imihambuma./Batali nebantfwana bagcina baphatfwa tifo ngekufuna imali
yekutiphilisa, njll. Naleminye imibono lenembako lengakabalwa lapha. (kubili
kwaloku) (2)

8.6 Imibono itawehluka ibe ihambelana nalokusenovelini.  Sib. Ungumuntfu
longeneliswa ngaloko lakuholako emsebentini wakhe/unemndeni lomkhulu,
sitsembu, imali layiholako ayeneli kondla lomndeni/ungumuntfu lotsatseka
kamalula/njll. (2)

8.7 Lushawulo naTintfombi bebakholelwa kakhulu ebutsakatsini. Ngaloko-ke
Lushawulo waze wacosha unina ngobe abekholwa kutsi nguye lobulala
bantfwana bakhe kodvwa watisola ekugcineni sekubuywe emkhayeni kutsi
bekungasilo liciniso./Tintfombi washelwa ngiko konkhe labenako ngobe
bekukholelwa ekutseni uyatsakatsa. (2)

8.8 Bahlolwa bafanele bacaphune sinye sigameko labacabanga kutsi singasuswa
kodvwa indzaba ichubeke ngaphandle kwekuphazamiseka. Sib. Kuboshwa
kwalLushawulo akunaso sigameko lekusesekelako endzabeni futsi asikho
nalesakhelwe etukwaso kute indzaba ichubeke./Kuhlala kwaTintfombi
esigangeni ngalesikhatsi kugula LaMagagula./Umntfwana waTintfombi
lowamtfola ngaphandle, njll. (Imibono itawehluka kodvwa kufanele
imphendvulo inembe). (2)

Emalungelo agodliwe Phenya

8.9 Bahlolwa abakhetse sinye sigameko lesiveta ludvweshu Iwangekhatsi, sib.
Lapho Lushawulo abelwa nemicabango yakhe afuna kutsatsa sincumo
sekuyekela umsebenti eMankayane ngobe sekashelwe lilonto lakhe.
Abengati kutsi angayaphi abefuna kuya eThekwini abuye atiphikise akhetse
liJozi./Lapho alwa nemicabango ngekucabanga ngembangela yekufa
kwebantfwabakhe./LaMagagula bekalwa nemicabango yekutsi ashiye
kaKhumalo nobe ahlale, njll. (Timphendvulo titawehluka. Sinye kuphela
sigameko). (2)

8.10 Nakufundvwa letheksthi lengenhla kuyabonakala kutsi emasontfo ayayisita
imindeni lenetinkinga njengaLaMagagula. Kube umkamfundisi akazange
amyale ambonise kutsi angahambi ngabe umuti waLushawulo wabhidlika
ngobe bekatawube sekahambile LaMagagula. (2)

8.11 Bafundza kutsi lokwentiwa ekufihlekeni kugcina kuphumele ebaleni./Bafundza
kutsi kutfola umntfwana wangaphandle ushadile kukucabanisa nemyeni
wakho./Butsakatsi bukucedzela bantfwana. (Timphendvulo titawehluka. Kubili
kuphela) (2)

8.12 Sicakacaka salenoveli sivela lapho Lushawulo sekacakekile kutsi ngabe
ngunina nobe nguLaMagagula kumbe nguTintfombi locedza bantfwana
bakhe, sekumele kutsatfwe sincumo sekutsi umtsakatsi utfolakala njani ngobe
nabomakhelwane bebaloku bamecwayisa ngalokwa nalokwa ngalenkinga
yakhe kantsi naye unetakhe tisombululo laticabangela tona. 3)

[25]

NOBE
UMBUTO 9: KUBAMBA LETINGELAKO — DE Nkosi

Timphendvulo titawehluka. Sakhiwo sendzabambhalo kumele sivete singeniso,
umtimba nesiphetfo.

SISUSA SEKUCANJWA KWALENOVELI KUTSIWE, 'KUBAMBA LETINGELAKO.'

SINGENISO:
Bahlolwa bachaza sihloko naloko labatawucoca ngako etindzabenimbhalo tabo. Sib.

e Kubaluleka kwekucanjwa kwesihloko sendzaba nobe sihloko sencwadzi.

e Nangabe icambeke kahle kumele ihambisane nalokucuketfwe, balingisi
nengcikitsi yendzaba.

e Kumele sihloko sihehe tetsamelilwati.

e Kuhunyushwa kwesihloko, 'Kubamba Letingelako." (Lesihloko sichaza kutsi
umuntfu nangabe ahamba afuna ugcina aphumelele, uphumelela ngekutimisela.
Loku kufakazela kutsi Mphikeleli abehamba afuna imfundvo nemsebenti ngiko
nje wagcina asaphumelele wasuka enhluphekweni wagcina angusosifundzave).

(Bahlolwa batawungenisa tindzabambhalo tabo ngalokwehlukene).

Emalungelo agodliwe Phenya

UMTIMBA WENDZABAMBHALO:

Kulesigaba sendzabambhalo bahlolwa kulindzeleke kutsi bachaze sisusa

salokucanjwa kwalesihloko ngekubhekisa etigamekweni tenoveli Sib.

e Mphikeleli ubuya ekudzingisweni ufuna indzawo yekuhlala kute atewukwati
kubuyela esikolweni. Akazange aphele emandla wagcina aphumelele ngoba
kubamba letingelako, wayitfola indzawo yekuhlala.

e Mphikeleli ufuna indzawo yekufundza. Waphikelela wayifuna ngiko nje wagcina
ayitfola eKhayaletfu lapho agcina aphotfule khona ngemalengiso.

e Mphikeleli ufuna kwati kutsi kwentekani ngebatali bakhe nelikhaya lakubo.
Waphikelela afuna, nanobe Tsabetse amyisa le nale akazange akhatsale.
Wagcina ngekutsi Iwati ngekushona kwebatali bakhe nalapho bangcwatjwe khona
alutfole kuye futsi Tsabetse.

e Ngalesikhatsi kumenyetelwa lukhetfo, naye wangenela kuba ngulomunye
walabafanele bakhetfwe. Ekugcineni wagcina akhetfwe njengasosifundzave.

Naletinye tigameko letisenovelini letiveta kwesekela kucanjwa kwalenoveli.
SIPHETFO SENDZABAMBHALO:

Kulesigaba sendzabambhalo bahlolwa basonga konkhe loku labebacoca ngako lapha
ngenhla, basho nekutsi ngabe umbhali uphumelele nobe wehluleke kangakanani
kusivetela sisusa saleligama lalenoveli.

CAPHELA: Bahlolwa kumele bacaphune tigameko letisendzabeni letesekela imibono
yabo.

BONA EMARUBHRIKI EKUMAKWA KWENDZABAMBHALO SICHIBIYELO B.
NOBE
UMBUTO 10: KUBAMBA LETINGELAKO — DE Nkosi

10.1 Uchaza kutsi kwenteke intfo bebangakayilindzeli/Bebangakakulindzeli kufa
kwaTsabetse.

10.2 Wazuza kutsi umkakhe Khulumile atfole umntfwana wemfana, 'Velakhe'.

10.3 Uzama kumtjela kutsi akabe nelitsemba lekutsi utaluphumelela lukhetfo
Iwasosifundzave, angaphazanyiswa nguloku labuya nako kaTsabetse.
(Imibono itawehluka kodvwa yesekelwe ngalokusenovelini).

10.4 Umbhali usebentise lisu lekumetsa ligama lekutsi Mphikeleli ngoba kusukela
ekucaleni uyaphikelela nekutsi emukelwe njengemsinsi wekutimilela.
Waphikelela waze wakhetfwa waba ngusosifundzave. (Imibono itawehluka
ibe yesekelwe ngalokwenteka enovelini).

10.5 Sifundvo sekutsi umona awuyisani ndzawo. Tsabetse waba nemona
naMphikeleli azama kumcoshisa esikolweni kodvwa wehluleka. Wazama
nekumfihlela Iwati netincwadzi letiphatselene nebatali bakhe, nakhona
wehluleka. Ekugcineni waphumelela Mphikeleli. (Tinyenti tifundvo
letitawuvetwa bahlolwa, kodvwa kufanele tesekelwe ngalokusencwadzini).

Emalungelo agodliwe Phenya

[25]

10.6

10.7

10.8

10.9

10.10

10.11

10.12

Emalungelo agodliwe

NSC — Imemorandamu

Letheksthi ilupholavutfondzaba, loluyisa lenoveli esiphetfweni sayo. Phela
konkhe loku kwenteka sekusele ema-awa kutsi kuphume imiphumela
yelukhetfo, iphele indzaba.

Lumphatsela injabulo ngoba ekugcineni wagcina asaphetse sive,
angusosifundza, nelusizi ngoba wahlupheka ngekufuna sikolo Tsabetse
amcosha, lapho atsi wetama kusita umphakatsi Tsabetse atsi akasuye
wendzawo. (Imibono itawehluka ibe yesekelwe ngalokusencwadzini).

Imibono itawehluka kodvwa ibe yesekelwe ngemaphuzu lamabili lafaka
ekhatsi lawa lalandzelako:

e Kukhankhasela lukhetfo (kuyefana).

e Kukhetfwa kwemakhansela (kuyefana).

e Kunika imibiko yetigodzi - Kunikwa imibiko yetifundza.

e Kukhetfwa kwabosotifundzave, njll - (kuyefana).

Khulumile ukholelwa kutsi nguNkulunkulu lowente kutsi Tsabetse avule
inhlitiyo anike Mphikeleli onkhe emaphepha lacondzene nebatali bakhe.

Lukhetfo Iwancotjwa nguMphikeleli, lokuhambisana kakhulu nalenkhulumo
ngoba vele Mphikeleli abenetimphawu tebuholi, abengumholi webafundzi
Embalenhle, abengumholi wemakhansela etigodzi njll. (Naleminye imibono
iyemukeleka ibe isekelwe ngalokusenovelini).

Ngalokwetayelekile, konkhe Ilokwentekako esiveni kuvamise kutjelwa
labaphetse. BoShongwe naNyoni besebabona kutsi imiphumela yelukhetfo
itawukhomba Mphikeleli, ngiyo leyenta kutsi babikele yena ngekushona
kwaTsabetse. (Imibono iitawehluka yesekelwe ngalokusencwadzini).

Imibono itawehluka. Lokubalulekile kutsi kufanele ihambisane nebudlelwano
baMphikeleli naTsabetse kulenoveli.

Sib. Mphikeleli waphatseka kabi ngoba bekacabanga kutsi kusafanele
bakhombisane naTsabetse kutsi bacolelene kulendlela lebebaphatsana
ngayo.

SAMBA SESIGABA B:

Phenya

(2)

(2)

(2)

(2)

(2)

(2)

3)
[25]

SIGABA C: UMDLALO

UMBUTO 11: KWAHLWA EMINI - JJ Thwala SAKHIWO SEMDLALO

Kucatsaniswa kwembuso webukhosi nembuso wentsandvo yelinyenti ngekubhekisa

embusweni
njengaseNingizimu Afrika.

waMkhalelwa (wendzabuko)

nasembusweni wentsadvo yelinyenti

Timphendvulo tebahlolwa titawehluka kepha kudzingeke kutsi emaphuzu abhekiswe

kulemibuso lemibili.
SINGENISO:

Bahlolwa bachaza kafisha ngesihloko, sib.

Umehluko nekufana kwalemibuso lemibili, kutsi lomunye tincumo tawo titsatfwa
ngumuntfu munye kantsi kulomunye titsatfwa linyenti.

EMAPHUZU LANGETFULWA EMTIMBENI WENDZABAMBHALO:

Timphendvulo kumele tivete kufana nekwehluka kwalemibuso lemibili, sib.

CAPHELA: Bahlolwa kumele kutsi

endzabenimbhalo yabo bavete emaphuzu

ngekucatsaniseka kwawo. Sib.

Umbuso waMkhalelwa

Umbuso wentsandvo yelinyenti

Ulandzela imihambo yendzabuko, sib.
Kwelashwa kwalowo lotawuphatsa
bukhosi.

Imihambo yentsandvo yelinyenti.

Kuphatsa inkhosi yesive, sib. elLusizini
bekuphetse inkhosi Mkhalelwa.

Kuphatsa inhlangano lebusako iholwa
ngumengameli.

Inkhosi yecwayiswa tindvuna nemabutfo,
sib. njengaboNdzabeni naNgedze
babonisa Mkhalelwa.

Inhlangano yecwayiswa sigungu
lesisetulu senhlangano.

Kulandzelwa umtsetfo nemihambo
yesive, umfati lotala inkhosi ngulolotjolwe
sive.

Kulandzelwa umtsetfosisekelo.

Kuba khona timphi tembango kubangwa
tikhundla tekubusa njengakuwo lomdlalo,
sib. Nkhanise ulwa naMakhosi babanga
bukhosi.

Kuba khona timphi tembango kubangwa
tikhundla tekuphatsa
njengakutembangave waseNingizimu
Afrika, emkhatsini wetinhlangano
tetepolitiki.

Bantfu besive bayatiphilisa ngetinsita,

Ummango tinsita utinikwa yinhlangano

sib. Kuyafuywa kuyalinywa | lebusako.

njengaseLusizini.

Lolandzela inkhosi kuba yindvodzana | Lolandzela mengamel ukhetfwa
yayo, njenaMakhosi alandzela | ngummango waseNingizimu Afrika.
Mkhalelwa.

Naleminye imibono yemukelekile.

Emalungelo agodliwe

Phenya

DBE/Indlovulenkhulu—Mashi 2013

SIPHETFO:

Bahlolwa balindzeleke kutsi basonge emaphuzu labacoce ngawo emtimbeni
wendzabambhalo yabo, basho lizinga lekufana nelekwehluka kwalemibuso lekucocwe
ngayo endzabenimbhalo.

BONA EMARUBHRIKI EKUMAKWA KWENDZABAMBHALO SICHIBIYELO B.

NOBE

UMBUTO 12: KWAHLWA EMINI —JJ Thwala

[IMIBUTO LEMIFISHA

12.1

12.2

12.3

12.4

12.5

12.6

12.7

12.8

12.9

Emalungelo agodliwe

Kuvela sibekandzaba sendzawo = Bebaselawini./Emakhaya.
Kuvela sibekandzaba sesikhatsi. = Kusesikhatsini sasemandvulo kusalalwa
emalawini/Simo semoya wekuvana, njll.

Ludvweshu kulomdlalo kudvonsisana  kwaboNkhanise = naMakhosi.
Ngaphandle kwalo bewungeke utfutfuke ute uyewufika esigabeni sekugcina
sesakhiwo sawo.

Ntfwasahlobo ngumlamuli wawo onkhe Ilamacembu ladvonsisana
ngalobukhosi. Yena akatsatsi luhlangotsi umele emaciniso lawaveta kuwo
onkhe lamacembu. Utsi abayekele kulwa ngobe vele lobukhosi baMakhosi.

Lelihubo lelihaywa nguMakhosi kuletheksthi lengenhla likhombisa
ngalokusobala kutsi uhambisana naSifiso ngobe leli lihubo lemphi lelitsi
ayiphakwe iyohlasela ngobe bafanele kufa.

Ntfwasahlobo wakubeka sobala kutsi bukhosi ngeke bunikwe umlanjwana,
vele lobukhosi baMakhosi lokunguye indvodzana yenkhosi, kodvwa
wangakushayi ndiva loko Nkhanise.

Sigameko lesaba yinhloso yekutsi Makhosi aphumele ngaphandle kute titsa
takhe tikhone kumbulala, nguleso sekutfunywa kwaNdleleni kutsi ayewubita
Makhosi, atsi ubitwa nguLungile ngaseweni. Saphumelela leso sigameko
ngobe vele Makhosi waphuma ajibeka ajake sitsandvwa sakhe.

Lamadloti ngekwenkholelo yalabadlali balomdlalo, adlala indzima lenkhulu
ngobe bebasho kutsi atabajezisa nangabe batawenta tintfo ngekwehlukana
(vele kwaba njalo, bajeziswa ngekubulalana ngeliphutsa). Labanye bebasho
kutsi emadloti atawuba naMakhosi kutsi aphumelele kutsatsa lesikhundla
sakhe, (Vele endzaweni yekutsi abulawe wasindza).

Lesaga sisho kutsi tintfo letentiwa ungatiboni ngete watati. Kulamavi
aMakhosi kusho kutsi yena abecela lusito nje angati kutsi Ngedze usitsa
sakhe lesibopha luzungu Iwekumbulala kanye netitsa takhe.

BoSifiso naSicongo badlali labababhebhetsekisi beludvweshu ngobe Sifiso
nakanaMakhosi utsi akuliwe kantsi naSicongo naye ukhutsata Nkhanise kutsi
angahlehli ngobe bukhosi bufanele yena.

Phenya

[25]

12.10 Bangiswako emdlalweni kufanele esuke nenkinga kusukela ekucaleni kute
kuyewufika esiphetfweni sayo, aphindze ancobe ekugcineni. Makhosi
njengabangiswako usuka nalesikhundla sakhe labangiswa sona kusukela
ekucaleni kwemdlalo ate ayogcina ancobile esiphetfweni sawo.

12.11 Sento saMkhalelwa sekungabeki Nkhanise kutsi abe yinkhosi sibaluleke
kakhulu ngobe loko kwente kutsi lombango walomdlalo undlondlobale ute
uyewufika esiphetfweni ngenca yeludvweshu emkhatsini wa Nkhanise
naMakhosi.

12.12  Imibono itawehluka. Labanye batawutsi lusuku Iwekubekwa kwakhe
lwahlehliswa Iwabuye Iwabekwa kabusha njengobe vele Mkhalelwa
besekatawuyekela kubusa. (Timphendvulo letivakalako temukelekile).

NOBE
UMBUTO 13: UMVUZO - NS Nzima

Timphendvulo titawehluka. Sakhiwo sendzabambhalo kumele sivete singeniso,
umtimba nesiphetfo.

Tindlela tekufundzisa lebetisetjentiswa eMkhuphukantsaba kute bafundzi bakwati
kuphila imphilo lenhle emmangweni.

SINGENISO:

Bafundzi bachaza kafishane ngesihloko, sib.

e Yini iMkhuphukantsaba? (Sikolo lapho bekufundza boBatjele nebangani bakhe)

e Tindlela letinhle lebetisetjentiswa ekufundziseni bafundzi. (Kucocisana/Kwetfulwa
kwetinkhulumo tetifundziswa/Kwetfulwa kwetinkhulumo tebantfu
bemmango/kusetjentiswa kwemfundvo lemiselwe emakhono/Kubandzakanya
batali bebafundzi etifundvweni tabo, njll).

EMAPHUZU LANGETFULWA EMTIMBENI WENDZABAMBHALO:

Bahlolwa bakhetsa tindlela letimbili labatawubhala ngato, lababona kutsi titawenta
bafundzi balesikolo baphile kahle ammangweni, sib.

CAPHELA: Bahlolwa kumele babhale indlela lebebafundziswa ngayo bafundzi
baseMkhuphukantsaba babuye basho kutsi itabasita ngani emmangweni. Sib.

e Bafundzi bebabitelwa bantfu labente tifundvo letehlukene kutsi batewubachazela
kabanti ngaleto tifundvo nemsebenti lofundzelwa ngaleto tifundvo kute bakhetse
imisebenti labayivisisako nasebaya emanyuvesi.

e Batali bebanikwa litftuba lekubona imisebenti yebantfwababo lephatselene
netifundvo tabo. Loko bekwenta kutsi bantfwana babone kubaluleka kwebatali
babo etimphilweni tabo, bangatsatsi kutsi bancono kunebatali babo.

Emalungelo agodliwe Phenya

(2)

(@)

3)

e Tingcoco temacembu. Loku bekubalungiselela kutsi emmangweni bakwati
kuphilisana nabomakhelwane, bantfu labatawusebenta nabo emisebentini,
kuhloniphana, njll.

e Bekuba netinsuku letibekelwe kutsi bafundzi babute imibuto ngetifundvo letitsite
kute bacaciselwe lapho bangavisisi khona nekutsi babeke Iluvo Iwabo
netiphakamiso tabo. Loko kwenta kutsi bafundzi bavule tifuba tabo ngaloko
labakucabangako kute batewetayela kutsi emmangweni kumele wetfule imibono
yakho wabelane ngayo nalabanye. (Imibono itawehluka).

SIPHETFO:

Bahlolwa balindzeleke kutsi basonge emaphuzu labacoce ngawo emtimbeni
wendzaba, basho kubaluleka kwaletindlela labatikhetsile etimphilweni tebafundzi
nasebatiphilela bodvwa emmangweni.

Bahlolwa kumele babuye baphawule ngemphumelelo nobe kwehluleka kwembhali
ekwetfuleni letindlela tekufundzisa ngenhloso yekuvula tetsamelilwati emehlo
ngekubaluleka kwaletindlela tekufundzisa bafundzi kute bakulungele kutiphilela.

BONA EMARUBHRIKI EKUMAKWA KWENDZABAMBHALO SICHIBIYELO B.
NOBE

UMBUTO 14: UMVUZO — NS Nzima

14.1 Amveta angumtali longamkhalimi umntfwanakhe nakenta lokubi ngobe
uyasho kutsi unina akamtjeli konkhe loku latjelwa nguBatjele kona.

14.2 e Siyati kutsi sewuyoma, nekutsi kona ukucedza ngetinyembeti
tendlovukati.
e Siyati kutsi sewusitofu lesinashimela ngekuphafuta intfutfu.
e Siyati kutsi sewugamancele nasemutsini wetindzala. (Imisho lembili
kuphela).

14.3 Lamavi aSatile afakazeleka ngekutsi ekugcineni, siphetfo setimphilo tabo
sifane neNyakatfo neNingizimu njengobe asho. Batjele watfola imiphumela
lemihle yelibanga le-12 kantsi Satile yena akazange asachubeka nesikolo,
watfolakala sekagula ngenca yekungatiphatsi kahle kwakhe.

14.4 Lolu ludvweshu Iwangaphandle ngobe boBatjele naSatile balwa imphi
yemagama lapho bangavumelani khona ngaloko lababonisana ngako. Loku
kubonakala nanobe kukubani kutsi abavumelani ngemibono.

14.5 Timphendvulo titawehluka.
Lemikhuba yaSatile ivamile elusheni. Lusha lolunyenti luyayenta lemikhuba
yekunatsa, kungalali emakhaya, kuhamba ebusuku nekudla tidzakamiva.
Ngaloko-ke Satile ungumlingisi lokholwekako.

14.6 Uphumelele ngobe umlingisi lomcoka (Batjele), inkinga lekubukenwe nayo,
(imfundvo), sibekandzaba (kusesikolweni), sikhatsi (salomuhla), umoya
wekusebentisana, njll, konkhe kwetfuliwe esetfulweni salomdlalo.

Emalungelo agodliwe Phenya

[25]

14.7

14.8

14.9

14.10

14.11

14.12

Emalungelo agodliwe

NSC — Imemorandamu

Sibekandzaba semoya kulomdlalo:

e Kunemoya wekusebentisana. — Bafundzi bafundza ngemacembu/Batali
bebantfwana bahlala basita bantfwababo bahlangene, njll.

e Kunemoya wekuhloniphana — Bafundzi bahlonipha bafundzisi babo
nebatali babo.

e Umoya wekukhutsatana. — Batjele ukhutsata Mlandzeli naSatile
etifundvweni tabo/Fakudze naBhembe bakhutsata Satile emsebntini
wakhe wesikolo.

e Umoya wekukhutana. Batjele naMaphahla bekhuta Satile naMlandzeli
kutsi abayekele imikhuba yabo lemibi, njll. (Timphendvulo titawehluka.
Kubili kuphela).

Bafundzi babitelwa bantfu belwati lwekwelashwa kwendzabuko njengaSiwela
kutsi batewufundzisa ngenchubo yekwelashwa kwesintfu./Bafundzi banikwa
imisebenti yelucwaningo ngetintfo temvelo njengelwati lwetihlahla, tinyoni,
nalokunye kutsi bayolwenta emakhaya.

Imibono itawehluka.

Lomdlalo muhle kakhulu njengemdlalo lobhalelwe kufundvwa nje kuphela.
Iminyakato ledzinga kwentiwa njengasemdlalweni wasesiteji ayikho.
Kulomdlalo kuyacocwa nje kuphela akukho lokudlalwako.

Labanye batawutsi yona lenkhulumiswano ingentelwa esiteji, kodvwa caphela
kutsi umbuto utsi, ungadlalwa esiteji.

Umdlali lomkhulu, longubangiswako emdlalweni, kumele avele kusukela
ekucaleni kwemdlalo kute kuyofika ekugcineni kwawo solo mane abambe
lichaza lelibalulekile. Lapha kulomdlalo, Batjele uvetwe kahle kakhulu
njengemdlali lomcoka ngobe usuka nawo phasi aze ayogcina aphumelele
ngemalengiso etifundvweni takhe.

Umlayeto walomdlalo utjela bafundzi kutsi nabangatimiseli etifundvweni tabo
batawufana naSatile naMlandzeli, tifiso tabo tiphelele emoyeni. Nangabe
bangatimisela bafane naBatjele bangaphumelela ngemalengiso. Lomlayeto
ubumbene nengcikitsi yalomdlalo njengobe kuyimfundvo.

Timphendvulo titawehluka ngobe emasu lasetjentisiwe manyenti kulomdlalo.

Kuphela nje kumele kutsi timphendvulo tibhekiswe encwadzini. Sib.

e Indlela yekukhuluma: sib. Batjele ukhombisa kutetsemba nenhlonipho
nakahola emacembu etingcoco tabo./Satile ukhombisa indzelelo nenkhani
nakaphendvula Batjele.

e Indlela yekwetsa emagama: sib. Batjele nguye lowati lokunyenti
lakutjela bafundzi nebatali bakhe ngetifundvo tabo.

e Ngekubongelela: Balingisi bakhe ubavete ngetinanantelo tabo, sib.
Lapho Batjele abongelela Thishela Shabalala khona ngalelilanga
abachazela ngetifo.

e Ngetento: Tento taMlandzeli naSatile tekunatsa, kubhema nekuba
nebangani lababi kubaveta bangemahlongandiebe. (Timphendvulo
titawehluka kodvwa kumele kucashunwe encwadzini).

SAMBA SESIGABA C:
SAMBA SAKO KONKHE:

Phenya

(@)

(@)

(@)

(2)

(@)

(3)

Tinhlobo letehlukile

Emalengiso Licophelo Lokuncomekako [Lokwenetisako Lokulingene Lokuyincenye Lokungenamphumelelo
o lelisetulu
S I Kulikhuni kubona kutsi
EMARUBRIKI .g Kunekubumbana |ltheksti yakheke -Sakhiwo lesicacile + Kunebufakazi I Sakhiwo siveta - Kwetfuleka kabi sihloko silandzelwe.
EKUMAKA g g kavesakhiwo Ingljelicolphelo Inem‘i(bcl)n;) Ig)butii;e eE"larlﬁhlutsa Eekuni?hleliki F @ktnﬁlbtljfafkazi
23 - Singeniso elisetulu. evakalako. esakhiwo. ekuhlela. wesakhiwo kwenta ekuhlela futsi
INDZABAMBHALO f:‘ £ nesiphetfo I Singeniso - Singeniso  Umbhalo I Imibono imibono ingevakali. akuvakali.
YETINKONDLO S s = o | kungemalengiso. | nesiphetfo nesiphetfo awuvisiseki futsi ihlangahlangene. | Emaphutsa elulwimi.  Lulwimi lunemaphutsa
LULWIMI = £ E % -Imibono kusecophelweni naletinye awukabumbani. + Kunemaphutsa nesitayela lamanyenti.
LWASEKHAYA % g3 = yakheke kahle lelisetulu. tindzima I kunemaphutsa elulwimi. lesingakalungi kwenta | liphimbo nesitayela
358 3 @ | yatfutfukiswa I Imibono kubumbene. lambalwa elulwimi, |-liphimbo umbhalo lokungakalungi.
190 S § % ngemalengiso. ilandzeleka kalula. + Imibono -liphimbo nesitayela longenamphumelelo. | akunatindzima
10 EMAMAKI = <| -Lulwimi, FLulwimi, liphimbo iyevakala nesitayela akuhambisani - Tindzima nekubumbana.
; 5 2L g| liphimbo nesitayela Lulwimi, liphimbo lokufanene. nenhloso inemaphutsa.
S g % '% nesitayela kulungile nesitayela FTindzima tikahle. yembhalo.
2 s @% kuvutsiwe kuhambisana kulungile FTindzima
< ?%‘ N kungemalengiso. | nenjongo. tinemaphutsa.
&S < S F Umbhalo wetfulwe
kahle.
LOKUCUKETFWE
Kuvisisa sihloko. Kujula 7 6 5 4 3 2 1
Kwemibono, kuesekela 80-100% 70-79% 60-69% 50-59% 40-49% 30-39% 0-29%
Emalengiso
Uvisisa sihloko
ngalokujulile, kwehlwaywe
tonkhe tinhlangotsi.
Timphendvulo
letingemalengiso: 90%+. o
Timphendvulo g
letisecophelweni ~ 9
lelisetulu: 80 — 89%. g‘ 8-10 7—7 7-8
0

temibono lebanti lehehako
tesekelwe ngemalengiso
ngekucaphuna
enkondlweni.

Uvisisa luhlobo
Iwembhalo kanye
nenkondlo ngemalengiso.

Emalungelo agodliwe

Phenya

Licophelo lelisetulu

I Uvisisa sihloko
ngelicophelo
lelisetulu,kwehlwaywe
tonkhe tinhlangotsi
ngalokwenetisako.

I Timphendvulo
letinemininingwane
lephelele.

I Kunikwe tinhlobo
letehlukene temibono
levakalako, yesekelwe
kahle ngekucaphuna
enkondlweni.

I Uvisisa luhlobo
Iwembhalo nenkondlo
ngelicophelo lelisetulu.

70-79%

7Y>—8Y2

7-8

6Yo—T1Y2 6-7

I Lokuncomekako

I Ukhombisa kuvisisa
abuye ahumushe sihloko
ngalokuncomekako.

+ Imphendvulo
inemininingwane
lencomekako.

I Unikete imibono
levakalako, kepha
ayikesekelwa yonkhe
ngendlela lelindzelekile.
I Kunebufakazi bekuvisisa
luhlobo Iwembhalo
nenkondlo
ngalokuncomekako

60—69%

7-8

6Yo—T7Y2

6-7 5Y2—6Y%

5-6

I Lokwenetisako

I Uhumushe sihloko
ngalokwenetisako.
lamanye emaphuzu
awakahlolisiswa
I Kunemaphuzu latsite
lamabhle lasekele sihloko.
Leminye imibono
yesekelwe kepha bufakazi
kulesinye sikhatsi
abenetisi.
I Kunekuvisisa luhlobo
Iwembhalo nenkondlo
ngalokwenetisako.

50-59%

5Y2—6Y% 5-6

4Y>-5%

Emalungelo agodliwe

Lokulingene

I Umtamo lolingene

wekuphendvula umbuto.

I Imphendvulo ikhombisa

Iwati loluncane

ngesihloko.

I Imibono ayenelisi
kunekusekela lokuncane
lokuchamuka
enkondlweni.

Umfundzi usengakaluvisisi

luhlobo Iwembhalo nobe

inkondlo.

40-49%

4Yo—5Y>

3Yo—4Y2

Lokuyincenye

I Akavisisi sihloko.

I Imphendvulo
inekuphindzaphindza
kulesinye sikhatsi iphumile
esihlokweni.

I Imibona ayikajuli,
emaphutsa ekihumusha/
Imibono ayikasekelwa
ngalokusenkondlweni.
 Umfundzi akanalwati
Iweluhlobo Iwembhalo
nobe inkondlo.

30-39%

4-5

3Yo—4Y2

34

1-3%

I Lokungenamphumelelo

+ Imphendvulo

iinekuhamisana lokutsite

nesihloko kepha kulikhuni

kuyilandzela nobe

esikhatsini lesinyenti

iyanhlanhlatsa.

I Wehlulekile kuphendvula
sihloko.

I Umfundzi akanalwati
Iweluhlobo Iwembhalo

nobe inkondlo.

0-29%

34

1-3%

Emalungelo agodliwe

[10]

SICHIBIYELO B

EMARUBHRIKI EKUMAKA INDZABAMBHALO YENOVELI NEMDLALO
I-Rubhrikhi yekuhlola | eseyi yeTemibhalo-[25 emamaki]

DBE/Indlovulenkhulu—Mashi 2013

SAKHIWO NELULWIMI [10]

EMAMAKI
LOKUCUKETFWE [15] LAKLONYELI- KUHLELEKA KWEMISEBENTI NEKUSENTJETISWA
EMAZINGA KUCHAZWA KWESIHLOKO, SWAKO KWELULWIMI. LUHLAKA,SAKHIWO KULANDZELANA
EMAMAKI LAKLONYELISWAKO KUJULA KWEMIBONO, KUSEKELA NEKUVISISA UMSEBENTI | |/ (00 NEKWETFULWA KWEMIBONO
LOMELE WENTIWE. -KUSENTJIETISWA KWELULWIMI ITHONI NESITAYELA
WULWAKO
LESIFANELE.
-Sihloko usivisisa ngalokujulile o _Sakhiwo  sihleleke  kahle, tindzima tikhomba
-Tonkhe tinhlangotsi tesihloko tidzingidvwe . ) .
. budlelwano bemicondvo lobuhlanganiswe ngebuciko.
ngalokuphelele Emalengiso | "qiyoeniso nesiphetfo kubhaleke kahle kakhulu
Lizinga 7 Emalengiso -Imphendvulo ingemalengiso (90%-100%) 08-10 —Imibgono Iebalul?ekile ihlelwe kahle kakhulu a"sekelwa
80%—-100% 12-15 Emamaki | -Kunemibono lenembako levakalako lesekelwe | Emamaki y
o ngalokuvakalako.
ngekucaphuna encwadzini lefundvwako. S : .
, - -Lulwimi, ithoni nesitayela kukhomba kucabanga
-Luhlobo lwembhalo nencwadzi lefundvwako ukuvisisa .
kahle. lokutfutfukile, lokuncomekako nalokwemukelekako.
-Sihloko sichazwe ngendlela lekhomba kuvisisa
umsebenti. Tonkhe tinhlangotsi tesihloko tidzingidvwe Licoohelo -Indzaba ihleleke kahle
Licophelo ngalokwanele. IeIisgtqu -Singeniso nesiphetfo kuhle kakhulu.
Lizinga 6 Lelisetulu - Imphendvulo inemininingwane yonkhe ledzingekako. -Imicondvo, nemibono yakhe ilandzeleka kalula.
70%—-79% 10%-11% - Imibono levakalako minyentana, .| - Lulwimi, ithoni. nesitayela kwemukelekile futsi
: .. | 7-7% emamaki X
Emamaki -Isekelwe kahle ngekucaphuna encwadzini kuhambisana nenhlosongco yembhalo.
lefundvwako. -Indzaba yetfuleke kahle.
-Luhlobo Ilwetemibhalo nencwadzi ukuvisisa kahle.
-Indzaba ikhomba kuvisisa nekusichaza kahle sihloko. -Sakhiwo siyacaca nemicondvo yetfulwe
-Imphendvulo inemininingwane lencomekako. ngalokulandzelekako.
- -Leminye imibono levakalako iniketwe yasekelwa | Lokuncomeka | -Singeniso, siphetfo, naletinye tindzima kuhleleke
Lizinga 5 Lokuncomekako . . .
60%-69% 09-10 Emamaki ngekucaphuna encwadzini, kodvwa hhayi | ko ngalokukhomba budlelwane bemicondvo.
ngalokunembako 6—6%2 Emamaki | - Kwetfulwa kwemibono kuyalandzeleka.
-Tikhona tinkhomba tekuvisisa luhlobo Iwetemibhalo - Lulwimi, ithoni, nesitayela kuyancomeka futsi
kanye nencwadzi lefundvwako. kuyemukeleka.
Emalungelo agodliwe Phenya

Lizinga 4
50%-59%

Lokwenetisako
7%2-8% Emamaki

-Sihloko sichazwe ngalokwenetisako kodvwa
akakhoni kudzingidza tonkhe tinhlangotsi
-lkhona leminye imibono lesekela sihloko.
-Cishe yonkhe imibono yesekelwe
lobufakazi abusibo lobujabulisako
-Luhlobo IweTemibhalo nencwadzi

kancane.

kodvwa

ukuvisisa

Lokwenetisako

5-5% Emamaki

-Tikhonyana tinkhomba tekuhleleka kwendzaba.
-Indzaba ite kahle sakhiwo lesinemicondvo
lelandzelekako lebumbene kahle.

-Kunemaphutsa ekusebentiseni lulwimi,

- ithoni nesitayela kusebentiseke kahle.

-Sikhatsi lesinyenti tindzima cishe tibhaleke kahle.

Lizinga 3
40%—-49%

Lokulingene
06-07 Emamaki

-Imphendvulo ayinalo lisasasa, ayihehi.
-Imphendvulo ikhomba kusivisisa kancane sihloko.
-Imibono ayivakali kahle futsi uyisebentisa
kancane incwadzi kwesekela imibono yakhe.
-Umfundzi akaluvisisi kahle luhlobo Iwembhalo

Lokulingene

4-4Y% Emamaki

-Luhlaka nesakhiwo lunemaphutsa

-Imibono ayikahleleki ngalokukhomba
kuhambelana kwemicondvo

- Kunemaphutsa ekuhleleni tindzima.
-Kunemaphutsa ekusebentiseni lulwimi.

Lizinga 2
30%-39%

Lokuyincenye
4Y5-5% Emamaki

noma lencwadzi lefundvwako. -lthoni  nesitayela  akuhambisani  nenhloso
yalombhalo.

-Sihloko usivisisa kancane ngalokungenetisi.

—Uyauphmdzap.hmdza, ahle aphuma -Indzaba yetfulwe ngalokungenelisi

nasesihlokweni anhlanhlatsa. . o
-Kweswelakala kwesakhiwo kwenta imibono

-Imibono ayijuli, inchazelo yesihloko inemaphutsa
-Imibono ayikasekelwa ngekucaphuna encwadzini
lefundvwako.

- Incwadzi akayati kahle neluhlobo lwetemibhalo
akaluvisisi kahle.

Lokuyincenye
3-3% Emamaki

ingalandzeleki.
-Lamaphutsa lamanyenti avele ente le eseyi ibe
ngumbhalo longakaphumeleli.

Lizingal
0%-29 %

Akunamphumelelo
0-4 Emamaki

-Imphendvulo inako kuhambelana nesihloko
kodvwa imibono ilandzeleka kalukhuni.

-kulesinye sikhatsi ayihambelani nesihloko.
-Umbuto awukaphendvuleki ngendlela lefanele .
-Imibono  lemincane lekhona ayikasekelwa
ngekucaphuna encwadzini lefundvwako.

-Kuvisisa luhlobo Iwetemibhalo noma incwadzi

lefundwvwako kusezingeni leliphansi kakhulu.

Akunamphumelelo
00-02 Emamaki

-Kulukhuni kubona kutsi uphendvula ngesihloko
labutwe ngaso.

- Kute luhlaka nesakhiwo

-Kute tindzima noma kuchumana kwetindzima
noma kwemicondvo.

- Lizinga lekusebentisa lulwimi liphasi kakhulu.

- Ithoni nesitayela akukasebentiseki kahle.

Emalungelo agodliwe

[25]

